
HYRJE

Komunitetet rurale, vecanérisht ato té largéta dhe malore, karakterizohen nga njé
ekonomi e ngushté bazuar kryesisht né bujqési, blegtori, turizém, pylltari dhe aktivitete
té ngjashme, dhe jeta sociale té kufizuar. Gjithashtu, ndér vite ekonomia dhe jeta sociale
kané pésuar gjithnjé rénie. Mundésité e popullatés vendase pér punésim jané té pakta
dhe té ardhurat qé gjenerohen jané té uléta. Trendi i té rinjve qé largohen nga kéto zona
éshté gjithnjé né rritje, duke béré qé popullsia qé mbetet né komunitete té jeté e vogél né
numér dhe e plakur.

Infrastruktura publike sociale dhe ekonomike éshté e dobét dhe shérbimet publike jané
té pamjaftueshme ose mungojné. Mungesa e aksesit né burime, shérbime dhe mundési
éshté e dukshme duke shkaktuar varféri dhe pérjashtim social té popullsisé sé kétyre
zonave. Ndryshimet e médha demografike né popullsiné rurale, vecanérisht trendi
gjithnjé e né rritje i té rinjve qé largohen nga kéto zona, po rrezikon géndrueshmériné e
aktiviteteve bujgésore dhe blegtorale, siguriné ushqgimore, jetén komunitare dhe ruajtjen
e biodiversitetit dhe peizazhit natyror.

Megjithaté, pérkundér ndikimit té konsiderueshém qé ka tkurrja e zhvillimit té
komuniteteve rurale né zhvillimin social ekonomik té vendit, ende nuk ka veprime
konkrete dhe politika aktive pér té adresuar situatén e kétyre komuniteteve né
pérgjithési, e né vecanti té grupeve mé té cenueshme. Politika té njémendta té zhvillimit
té géndrueshém rural, qé marrin né konsideraté aspektet sociale, ekonomike dhe
mjedisore né zhvillimin e kétyre zonave dhe pérmirésimin e cilésisé sé jetesés sé kétyre
komuniteteve ende nuk jané ndérmarré, ose né rastet e pakta kur ka pasur nisma ato
kané qené jo-efektive. Zbatimi i instrumentit evropian pér zhvillimin e integruar rural, e
njohur si qasja Leader, ende nuk éshté nxitur dhe mbéshtetur, pér shkak té mungesés sé
vullnetit politik pér ta mbéshtetur kété instrument né Shqipéri.

PROBLEMATIKA

Zonat rurale né Shqipéri jané té réndésishme si nga ana ekonomike ashtu edhe
demografike, pavarésisht se kjo e dyta ka réné gradualisht pér shkak té€ migrimit masiv
té popullsisé rurale. Nga njé shoqéri kryesisht rurale né vitet '90, pér heré té paré
popullsia urbane kaloi até rurale né vitin 2011. Né 2019 popullsia rurale ishte 964,791
banoré, duke pérfagésuar 38,89% e popullsisé sé vendit né krahasim me 42,57% né vitin
2015. Kéto shifra reflektojné rénien e vazhdueshme té popullsisé rurale ndér vite, e cila
ngushton mé tej ekonominé dhe shérbimet lokale, dhe dobéson strukturén sociale té
komuniteteve.

Ndérsa sektori bujgésor né Shqipéri éshté njé sektor dinamik, dhe zonat rurale jané té
pasura me burime té shumta natyrore, trashégimi té pasur kulturore qé né fakt jané
gjithcka cfaré duhet pér té siguruar njé jetesé t€ miré, migrimi nga zonat rurale né ato
urbane mbetet njé shqetésim i realitetit. Shumé zona rurale, né vecanti ato malore
dhe té izoluara, jané té pérfshira né njé proces té pakthyeshém qé po i shndérron nga
komunitete dinamike né emértime thjesht gjeografike.

Shkaqet pér kété situaté jané té shumta dhe komplekse. Komunitetet rurale pérballen me
sfida specifike te cilat jané té lidhura me ményrén e jetesés t€ bazuar né burime natyrore,
dendésiné e ulét té popullsisé dhe infrastrukturén dhe transportin té paaksesueshém,

qé ndryshojné dukshém nga ato né komunitetet urbane. Zhvillimi rural éshté procesi i
pérmirésimit té cilésisé sé jetés dhe mirégenien ekonomike té popullsisé qé jeton né
zona relativisht té izoluara dhe pak té populluara. Zhvillimii géndrueshém rural
éshté njé proces i integruar, qé pérfshin zhvillimin social, ekonomik dhe mjedisor
té zonave rurale.

Sipas Vlerésimit té Qeverisjes Vendore né Shqipéri (IDRA&HDPC 2020)' ka njé pabarazi
té dukshme midis zonave rurale dhe urbane né lidhje me qasjen dhe disponibilitetin

e shérbimeve publike. Shérbimet specifike si ndri¢imi i rrugéve, shérbimi zjarrfikés,
mirémbajtja e parqeve dhe hapésirave publike, aktivitetet sportive dhe kulturore si dhe
strehimi social jané mé pak té disponueshme né zonat rurale. Banorét né zonat rurale

i perceptojné shérbimet publike té tilla si: kanalizimet, mirémbajtja e rrugéve, pastrimi
dhe ndri¢imi publik, me cilési mé té ulét né krahasim me zonat urbane. Gjetjet tregojné
se aksesi i barabarté né shérbime pérbén njé sfidé, me pabarazité rajonale dhe mungesén
e aksesit né shérbimet shéndetésore pér zonat rurale dhe graté. Prioritetet kryesore

pér ndérhyrjet e geverisjes vendore té identifikuara nga komunitetet rurale pérfshijné
mirémbajtjen e rrugéve, aksesin né ujé té pijshém dhe ndihmén ekonomike.

Raporti i Raportuesit té€ Posacém té OKB-sé pér té Drejtén e Zhvillimit shpreh
shqgetésimet pér cilésiné e jetés né zonat rurale né Shqipéri. Raporti thekson se
komunitetet e thella dhe rurale po mbeten pas sa i pérket zhvillimit, duke cuar né
varféri, papunési dhe marxhinalizim té personave gé jetojné né kéto zona. (OHCHR,
209292).2

Disa nga faktorét kryesore pér situatén e pafavorizuar sociale dhe ekonomike né zonat
rurale:

ROLI | VETI:E:QEVERISJES VENDORE NE ZHVILLIMIN RURAL
DHE BUJQESOR

Reforma administrative dhe territoriale nga njéra ané dhe procesi i decentralizimit
nga ana tjetér kané zgjeruar pérgjegjésité e bashkive né lidhje me zhvillimin
ekonomik dhe social té territoreve vendore, duke pérfshiré edhe ato rurale. Si
rrjedhim, bashkité jané aktorét kryesoré dhe mé té réndésishém pér zhvillimin e
zonave rurale. Pavarésisht pérgjegijésive, vérehet se bashkité jané né véshtirési pér
té pérmbushur nevojat e komuniteteve rurale né ményré efektive.

Njé prej sfidave kryesore pas reformés éshté deficiti demokratik, gé lidhet me
véshtirésiné e qytetaréve pér té aksesuar administratén vendore dhe té zgjedhurit
vendor, pér té kérkuar llogaridhénie, pér té gené té pérfagésuar dhe pér té ndikuar
vendimmarrjen. Kjo véshtirési pér té€ gené té pérfshiré né proceset vendimmarrése
éshté njé shgetésim i vérteté dhe ka ndikim né zhvillimin e komuniteteve vendore,
vecanérisht atyre té largéta dhe malore, té cilat mund té ndihen té izoluara nga jeta
sociale, ekonomike dhe politike e bashkisé. Pérjashtimi social i kétyre komuniteteve

1  IDRAresearch & consulting dhe Human Development Promotion Center (HDPC). 2020. Vlerésimi mbarékombétar i situ-
atés sé qeverisjes vendore né Shqipéri 2020. https:/portavendore.al/wp-content/uploads/2020/12/Vleresimi-i-Qeverisjes-
Vendore-ne-Shqiperi-2020 _compressed.pdf

2  OHCHR. 2022. Raportuesi i Posagém i OKB-sé pér té Drejtén e Zhvillimit, Saad Alfarargi, Vizité zyrtare né Shqipéri, 15-24
néntor 2022. Vézhgime dhe rekomandime paraprake. https:/www.ohchr.org/sites/default/files/documents/issues/devel-
opment/sr/2022-11-23/20221124-eom-albania-sr-rtd-en.pdf

i bén ato mé té prekshme ndaj sfidave té zhvillimit, vecanérisht grupet vulnerabél si
fermerét e vegjél, graté dhe té rinjté, etj.

Né nivelin e geverisjes gendrore éshté shumé e véshtiré té identifikosh njé politiké
aktive ndaj zhvillimit té géndrueshém té komuniteteve rurale. Né njé kohé kur
emigracioni nga zonat rurale ka gené njé fenomen i vazhdueshém né tre dekadat e
fundit, dhe miréqgenia e banoréve té zonave rurale ka kérkuar vémendje urgjente,
geverisja gendrore nuk ka mundur té zbatojé politiké publike qé do té zbuste dhe
parandalonte spiralen e rénies né zonat rurale.

PROGRAMI | 100 FSHATRAVE - NJE HAP | RENDESISHEM DHE

NJE MUNDESI E HUMBUR DREJT ZHVILLIMIT TE INTEGRUAR
RURAL

Né vitin 2017 Qeveria shqiptare lancoi Programin e njohur té ‘100 Fshatrave’;?

duke prezantuar njé gasje té bazuar né territor pér zhvillimin rural. Programi
pérfshinte tre komponenté tradicional té programeve té integruara té zhvillimit
rural: pérmirésimin e infrastrukturés publike; zhvillimin ekonomik lokal, investime
né burimet njerézore dhe kapitalin social. Programi u prezantua né kohén e duhur,
duke ofruar njé politiké gjithépérfshirése pér zhvillim rural té integruar dhe
ndérsektorial né Shqipéri. Prezantimi i programit krijoi impulsin e nevojshém pér
té prezantuar zhvillimin drejtuar nga komuniteti pérmes qasjes LEADER.

Edhe pse Programi ishte ambicioz, zbatimi i tij mbeti né hije. Programi kishte
potencialin pér té krijuar njé mjedis té miré pér fuqizimin e aktoréve lokalé, duke
ringjallur besimin e tyre né potencialin e zhvillimit té bujqésisé dhe agro-turizmit.
Mungesa e transparencés dhe raporteve té vlerésimit béné qé efektet e tij té mbeten
té paqarta. Ndérsa nga njé ané Programi shénoi njé piké kthese né formulimin e
strategjive té sektorit bujgésor, nga ana tjetér zbatimi i tij mbetet i diskutueshém.
Programi nuk arriti té fuqgizonte iniciativat nga poshté lart, duke humbur njé
mundési kyce pér té forcuar komunitetet vendore, té cilat mund té kishin
mbéshtetur dhe angazhuar aktivisht né ndérhyrjet e geverisé. Nése do té shogérohe;
me njé lévizje té aktoréve lokalé, investimet e geverisé né infrastrukturé do té kishin
pérshpejtuar zhvillimin rural té géndrueshém né zonat e pérzgjedhura.*

HUMBJA E BURIMEVE TE JETESES

Banorét e zonave rurale zotérojné té gjitha burimet, té cilat jané té nevojshme pér té
siguruar cilési té miré té jetés. Kéto burime pérfshijné: burime natyrore, parqe dhe
zona té mbrojtura, burime ujore, trashégimi té pasur kulturore, stil unik té jetesés

té trashéguar brez pas brezi etj. Megjithaté, banorét e kétyre komuniteteve jané té
shqetésuar dhe jané ngritur né protesta pér té mbrojtur kapitalin territorial nga
keqshfrytézimi dhe pér té kundérshtuar planet pér ndértimin e hidrocentraleve

https:/bujqesia.gov.al/programi-i-integruar-per-zhvillimin-rural-programi-i-100-fshatrave-2/

Hroni, S. Azizaj, E. Janar 2018. Komentari “Qasja LEADER dhe Programi i 100 Fshatrave — Njé Perspektivé Plotésuese dhe
Sinergjike pér Zhvillimin e Integruar té Zonave Rurale”



dhe HEC-eve népér lumenjté dhe pérrenjté qé kalojné népér kéto zona. Ndryshimi
i rrjedhés sé ujit, ndértimi i tubacioneve dhe rrugéve qé shogérojné investimet

pér ndértimin e hidrocentraleve dhe HEC-eve po shkaktojné degradimin dhe
fragmentimin e habitateve, humbjen e biodiversitetit dhe peizazhit né kéto
komunitete, duke shkaktuar humbjen e burimeve té jetesés pér popullsiné lokale.

EDUKIMI DHE SHERBIMI | KUJDESIT SHENDETESOR

Fémijét dhe té rinjté e komuniteteve rurale pérjetojné sfida né lidhje me aksesin
né edukim, duke pérfshiré jo vetém infrastrukturén e edukimit, véshtirésité

e transportit publik por edhe cilésiné e mésimdhénies. Té dhéna zyrtare nga
Ministria e Edukimit dhe Sportit tregojné njé trend negativ né lidhje me numrin
e objekteve mésimore dhe regjistrimin e nxénésve né zonat rurale né té gjitha
nivelet e edukimit (MES, 2023).° Gjithashtu, né pérgjigje té numrit té€ reduktuar

té nxénésve, geveria shqiptare po zbaton reformén e konsolidimit té shkollave.

Si rrjedhim, mbi 20 mijé studenté mésojné né mé shumé se 2500 klasa kolektive
(2021). Né shumé procese konsultuese me banoré té zonave rurale evidentohet se
sfidat pér té aksesuar arsimin cilésor pérbéjné ndér shkaqget kryesore né vendimin
e familjeve pér t'u larguar nga fshati. Né pérpjekje pér t'u dhéné fémijéve edukim
cilésor familjet rurale dérgojné fémijét e tyre pér té frekuentuar shkollat né zonén
urbane mé té afért duke mbajtur barrén e transportit. Né shumé raste, familjet
largohen nga fshati dhe vendosen né qytet pér t'u ofruar fémijéve arsim mé cilésor,
dhe si rrjedhim edhe njé té ardhme mé té miré.

Sfidat e komuniteteve rurale né aksesin pér shérbimet e kujdesit shéndetésor

jané té ngjashme si mé sipér. Né kushtet e ndryshimeve t€ médha demografike né
zonat rurale, edhe ofrimi i kujdesit shéndetésor éshté tkurrur shumeé, duke pérfshiré
jo vetém kushtet e kéqija teknike té gendrave shéndetésore, shérbime té limituara

té kujdesit shéndetésor, por edhe mungesé té stafit mjekésor né zona rurale. Kjo
situaté pérkeqésohet edhe mé shumé nése merret né konsideraté fakti se mosha e
popullsisé sé mbetur né zonat rurale éshté relativisht e larté. Kjo rrit shumé nevojén
pér shérbime té kujdesit shéndetésor.

Komuniteti i blegtoréve, vecanérisht barinjté, po pérballen gjithnjé e mé shumé
me tkurrjen si pasojé e njé séré faktorésh social, ekonomiké dhe ligjor®. Interesi
gjithnjé e mé i ulét pér té punuar si bari, vlerésimi i ulét i kétij profesioni dhe
sakrificat e konsiderueshme jané disa prej faktoréve. Komuniteti i blegtoréve
pérballen me probleme té ndryshme si cilési jetese e ulét, té ardhura té uléta,
probleme me aksesin né kullota, mungesa e lerave té ujit, mungesé aksesi né
shérbimet bazé si edukim dhe shéndetési, pamundési pér té pérfituar nga skema
e sigurimeve shoqérore, mbéshtetje e pamjaftueshme né skemat kombétare et;.
Ky komunitet lidhet ngushté me trashégiminé kulturore jo-materiale té vendit
toné, té njohur nga UNESCO - shtegtimi, njé praktiké eko-kulturore qé duhet
mbrojtur. Reduktimi i shpejté i kétij komuniteti rrezikon zhdukjen e stilit té jetesés
té trashéguar brez pas brezi, duke démtuar historiné, traditén dhe identitetin e
zonave malore shqiptare. Ky komunitet i jep jeté zonave alpine té renditura nga

5  Ministria e Arsimit dhe Sportit. 2028. Vjetari Statistikor pér Arsimin dhe Sportin, 2021-2022 dhe serité kohore.

6  Grupiipunés 4: Ruajtja e kulturés tradicionale dhe nxitja e miréqenies sé komuniteteve baritore. Parlamenti i treté Rural
Shgqiptar 11-18 tetor 2023

New York Times si njé prej destinacioneve qé duhen vizituar. Megjithaté, mungesa
e mbéshtetjes pér kété komunitet dhe mundésia e jashtézakonshme pér zhvillimin e
turizmit rrezikon té humbé shpejt.

Fermerét pérgjithésisht jané jashté skemés sé kontributeve té sigurimeve
shogérore dhe kujdesit shéndetésor, duke mbetur pa pérfitimet bazé té shérbimit
shéndetésor dhe si rrjedhim edhe pa pension. Skema e sigurimeve shogérore dhe
kujdesit shéndetésor pér personat e vetépunésuar né bujqési bazohet né pronésiné
e tokés. Pér shkak té problematikave té pronésisé sé tokés né pjesén mé té madhe
té veriut té€ Shqipérisé, shumé fermeré nuk e disponojné dokumentin e pronésisé
sé tokés. Gjithashtu, pér shkak se né kéto zona sipérfaqja e tokés bujgésore

éshté e kufizuar, blegtoria éshté drejtimi kryesor. Si rrjedhim fermerét nuk kané
dokumentin e pronésisé sé tokés, por operojné me NIPT fermeri. Pavarésisht késaj,
ata e kané té pamundur té pérfshihen né skemat e kontributeve té sigurimeve
shoqérore dhe kujdesit shéndetésor pérmes vetépagesés sé kontributeve. Edhe pse
nuk éshté pérgjegjésia e fermeréve, ata penalizohen nga ¢do aplikim né projekte,
dhe nga pérfshirja né skemat e sigurimeve shogérore dhe kujdesit shéndetésor, ku
pronésia e tokés éshté dokumenti i réndésishém.



REKOMANDIMET

Politikat pér zhvillimin e zonave rurale duhet té pérshtaten me kompleksitetin dhe
diversitetin e ményrave té jetesés né kéto zona. Ato duhet té pérmbajné njé gasje mé té
gjeré, duke e ditur se zhvillimi rural pérfshin mé tepér se vetém bujgésiné. Si rrjedhim,
pérvec stimulimit té€ bujqésisé, politikat duhet té pérfshijné dhe té adresojné nevojat

e réndésishme té banoréve pér shérbime shéndetésore, arsim, infrastrukturé, dhe
shérbime sociale. Mos marrja né konsideraté e kétyre ¢éshtjeve, mund té rezultojé né
shéndet jo tw miré né popullatén rurale, performancé té ulét né edukim, izolim social,
cka mund té pérkeqésojé céshtje té shéndetit mendor dhe abuzimi me alkoolin apo
substanca narkotike. Ndaj, qasja ndérsektoriale né zhvillimin rural éshté e réndésishme
pér té pérmirésuar cilésiné e jetés né kéto zona dhe siguruar géndrueshmeériné e jetés
dhe ekonomisé rurale.

Problematikat komplekse té€ banoréve té komuniteteve rurale kérkojné politika aktive,
té géndrueshme dhe té integruar pér zhvillimin rural dhe bujgésor, e shogéruar me
njé paketé masash qé synojné diversifikimin ekonomik, zhvillimin bujgésor dhe rural,
shérbime sociale, mirémenaxhim pér burimet natyrore dhe njé sistem té miré dhe

té aksesueshém informacioni, shérbime rurale dhe bujgésore dhe mbi té gjitha duke
ndértuar besim ndérmjet gjithé aktoréve té interesit, banoréve dhe geverisjes.

Céshtjet e zhvillimit té komuniteteve rurale jané ¢éshtje té demokracisé vendore.
Vendimmarrja pér zhvillimin bujqésor dhe rural ndodh praktikisht né té dyja nivelet
e geverisjes, gendrore dhe vendore. Qeverisja né té dyja nivelet duhet té ndérveprojé
ngushté me banorét dhe aktorét e interesit pér té siguruar njé zhvillim efektiv rural.
Politikat geveritare duhet té reflektojné realitetet dhe nevojat e komuniteteve, duke
kuptuar se ky proces éshté mé shumé se thjesht njé lidhje mes geverisjes dhe banoréve,
por éshté njé sfidé e demokracisé. Sfidat e zhvillimit té géndrueshém rural jané té
natyrés sociale dhe ekonomike, por po ashtu jané edhe sfidat té demokracisé vendore.
Pér té adresuar kéto sfida, duhet té gjejmé mekanizma qé nxisin dhe sigurojné
pjesémarrjen aktive té paléve té interesit né formulimin dhe zbatimin e politikave qé
kané ndikim né jetén e banoréve té zonave rurale.

Politikat me dimension territorial béhen té réndésishme pér té adresuar sfidat e
zhvillimit rural, nxitur zhvillimin ekonomik dhe pérmirésuar cilésiné e jetesés sé
komuniteteve vendore. Instrumenti i politikés sé pérbashkét evropiane pér zhvillimin
e integruar rural, e njohur si gasja LEADER/CLLD, ka potencialin pér t'u béré njé
instrument shumé i réndésishém pér promovimin e zhvillimit rural té géndrueshém
né Shqipéri. Sfidat socio-ekonomike né nivel lokal e identifikojné LEADER-in si njé
katalizator pér pérmirésimin e cilésisé sé jetés dhe miréqgenies sé komuniteteve rurale.
Deri mé tani, qasja LEADER pavarésisht se nuk éshté promovuar dhe mbéshtetur nga
geverisja e sektorit, mbetet instrumenti mé i pérshtatshém pér té adresuar ¢éshtjet

e zhvillimit rural. Pérvoja e hershme pér té zbatuar LEADER né Shqipéri nuk éshté
shogéruar me mbéshtetjen e nevojshme pér té siguruar géndrueshmériné e nismave
té ndérmarra né kété drejtim. Gjaté dy dekadave té fundit, qé kur qasja Leader éshté
zbatuar nga disa programe té donatoréve, zbatimi i kétij instrumenti né Shqipéri éshté
shénuar nga njé seri mundésish té humbura dhe pritshméri té paplotésuara té qytetaréve
dhe aktoréve té interesit.

Ndérkohé, sfidat e vazhdueshme né zonat rurale, té pa adresuara nga politikat publike,

kané vazhduar té pérkeqésohen. LEADER ka potencialin pér té gené njé gur themeli i
politikave publike, duke adresuar efektivisht kéto sfida dhe duke kontribuar aktivisht né

zhvillimin e géndrueshém rural né té gjithé Shqipériné rurale.”

Sfidat né lidhje me aksesin né arsimin cilésor dhe shérbime té kujdesit shéndetésor
jané shkaget kryesore né vendimmarrjen e familjeve pér t'u larguar nga fshati né kérkim
té njé jete mé té miré. Ky fakt na bén té mendojmeé se pérmirésimi i arsimit né zonat
rurale éshté njé ¢éshtje prioritare qé duhet adresuar pér té parandaluar migrimin e
métejshém té popullatés nga zonat rurale. Qeveria, duhet té prioritizojé dhe investojé
né arsim, pérmes pérmirésimit té infrastrukturés, transportit té nxénésve dhe mbi té
gjithé té cilésisé né arsim, si njé strategji parandaluese pér zbrazjen e zonave rurale.

Jeta komunitare duhet té gjallérohet dhe angazhimi i gjithé aktoréve té interesit pér té
krijuar njé mjedis té favorshém pér arsim, kujdes shéndetésor, punésim dhe pjesémarrje
sociale té grupeve té ndryshme komunitare né zonat rurale.

Kujdesi pér komunitetin e barinjve dhe pastoralistéve éshté i réndésishém pér
ruajtjen e stilit té jetesés té trashéguar brez pas brezi. Duke ruajtur historiné, traditén
dhe identitetin e zonave malore shqiptare, komuniteti mbron kété trashégimi té
c¢muar. Mungesa e mbéshtetjes ndaj kétij komuniteti rrezikon humbjen e trashégimisé
kulturore, mundésité e jashtézakonshme pér zhvillimin e turizmit, si dhe té habitatit
dhe biodiversitetit.® Eshté emergjente hartimi i Planit té Veprimit (plan shpétimi)

me qéllim adresimin e sfidave mé kritike té kétij komuniteti me masa konkrete dhe té
drejtpérdrejta pér té€ mbrojtur, mbéshtetur dhe fuqgizuar nga ana ekonomike, sociale
dhe shéndetésore. Synimi final i kétyre pérpjekjeve éshté rikthimi vlerave tradicionale
kulturore dhe profesionale té kétij komuniteti. Procesi i pérgatitjes sé Planit té Veprimit
do té pérfshijé aktivitete té ndryshme pér té pércaktuar nevojat dhe potencialet e
komunitetit té blegtoréve, duke pérfshiré analizén e situatés ekonomike, sociale dhe
mjedisore té blegtoréve né zonat malore.®

Rishikimi i skemés sé sigurimeve shogérore dhe kujdesit shéndetésor pér té pérfshiré
personat e vetépunésuar né bujqési né zonat malore, ku sipérfaqja e tokés bujgésore
éshté e kufizuar, dhe blegtoria éshté aktiviteti kryesor i punésimit. Rishikimi i skemés
duhet té krijojé mundési pér personat qé kané NIPT aktiv fermeri, jo domosdoshmeérit
bazuar pronési té tokés bujgésore, té mund té pérfitojné nga sistemi i sigurimeve
shogérore dhe kujdesit shéndetésor pérmes vetépagesave té detyrureshme té
kontributeve té sigurimeve shogérore.

7  Dashi, E. Azizaj, E. Totoni, L. Shtator 2020 Dinamikat e zbatimit té qasjes Leader né Shqipéri dhe e ardhmja
8  Deklarata e Parlamentit té Treté Rural Shqiptar (ANRD, Prill 2024)

9  Letér drejtuar MBZHR: Mbi domosdoshmériné e veprimeve konkrete pér zhvillimin e njé pastoralizmi tradicional e
kulturor, né ndihmé té komunitetit té barinjve né habitatet malore. (ANRD, Shkurt 2024)



Instituti pér Demokraci dhe Ndérmjetésim — IDM éshté njé organizaté jo-
geveritare, e themeluar né néntor té vitit 1999, gé ka né fokus té veprimtarisé sé
vet geverisjen pjesémarrése dhe institucionet demokratike, procesin e integrimit

né Bashkimin Evropian, zhvillimin e shogérisé civile, bashképunimin rajonal dhe
Géshtjet e sigurisé. Ne synojmé konsolidimin e zhvillimeve né kéto fusha
népérmjet hulumtimit té pavarur, rritjes sé kapaciteteve dhe ndérveprimeve
efikase pérmes spektrit té gjeré té aktoréve né shogéri.

